
МОНГОЛ УЛСЫН ХУУЛЬ

 2026 оны ... дугаар 							                 Улаанбаатар
 сарын ...-ны өдөр                                                                                                        хот

ЭРҮҮЛ МЭНДИЙН ТУХАЙ ХУУЛЬД НЭМЭЛТ, 
ӨӨРЧЛӨЛТ ОРУУЛАХ ТУХАЙ 

1 дүгээр зүйл.Эрүүл мэндийн тухай хуульд доор дурдсан агуулгатай дараах  зүйл, хэсэг, заалт нэмсүгэй:

	1/14 дүгээр зүйлийн 14.2 дахь хэсэг:

	“14.2.Эмнэлгийн тусламж, үйлчилгээ үзүүлэх байгууллагын тогтолцоо, төрөл, шатлал, түүний удирдлага, зохион байгуулалттай холбоотой харилцааг Эмнэлгийн тусламж, үйлчилгээний тухай хуулиар зохицуулна.“

		2/19 дүгээр зүйлийн 19.91 дэх хэсэг:

“19.91.Энэ хуулийн 19.3.1-д заасан эмнэлгийн тусламж, үйлчилгээ хүргэх барилгын зураг төсвийг боловсруулахад зураг төсөл, архитектур төлөвлөлт нь хүн-төвтэй эмнэлгийн тусламж, үйлчилгээний загварт нийцэж, тусламж, үйлчилгээний үйл явцын урсгал нь олон улсын стандартыг хангасан, хүртээмжтэй, чанартай, аюулгүй  байдлыг хангахуйц, халдвараас сэргийлэлт ба хяналт, эрүүл ахуйн шаардлагыг хангасан, дэд бүтцийн аюулгүй байдлын стандартад нийцсэн байна.” 
	
3/19 дүгээр зүйлийн 19.10.7, 19.10.8 дахь заалт:

“19.10.7.тухайн байгууллагын ашиглах багаж хэрэгсэл, тоног төхөөрөмж нь аюулгүй ажиллагааны шаардлага хангасан тухай холбогдох байгууллагын дүгнэлт;

19.10.8.эм, эмнэлгийн хэрэгслийн зохих нөөц бүрдүүлсэн тухай баримт.”

4/19 дүгээр зүйлийн 19.25.3 дахь заалт: 

“19.25.3.энэ хуулийн 19.3.1-д заасан чиглэлээр тусгай зөвшөөрөл эзэмшигч байгууллагын үйл ажиллагаанд эрсдэлийн үнэлгээг хоёр жил тутамд нэг удаа хийнэ. “Эрсдэл өндөртэй” гэж үнэлэгдсэн байгууллагад энэ зүйлд заасан хугацааг үл харгалзан дахин үнэлгээ хийх.” 

		5/421, 422 дугаар зүйл:

“421 дүгээр зүйл.Эрүүл мэндийн мэдээллийн нэгдсэн сан

421.1.Эрүүл мэндийн мэдээлэл цуглуулах, боловсруулах, ашиглах солилцох зорилготой эрүүл мэндийн мэдээллийн нэгдсэн сан (цаашид "нэгдсэн сан" гэх) байх бөгөөд нэгдсэн сан нь Нийтийн мэдээллийн ил тод байдлын тухай хуулийн 27.1.2-т заасан санд хамаарч, нэгдсэн ангилал, код, тайлбарын сан, эрүүл мэндийн тусламж, үйлчилгээний мэдээллийн сан, салбарын нөөц, хүчин чадлын мэдээллийн сан, эрүүл мэндийн лавлагаа мэдээллийн сан, бусад төрөлжсөн сангуудаас бүрдэнэ. 

421.2.Эрүүл мэндийн мэдээллийг "Эрүүл мэндийн салбарын мэдээлэл солилцооны систем" (цаашид "мэдээлэл солилцооны систем" гэх)-ээр дамжуулан солилцох бөгөөд мэдээлэл солилцооны систем нь төрийн мэдээлэл солилцооны үндсэн (ХУР) системийн бүрэлдэхүүн хэсэг байна.

421.3.Нэгдсэн санд Эрүүл мэндийн мэдээллийг цуглуулж, боловсруулахад Нийтийн мэдээллийн ил тод байдлын тухай хуулийн 27.10-т заасан нэгдсэн ангилал, код, тайлбар болон олон улсын стандарт, кодчилол (ICD, FHIR/HL7, SNOMED CT, LOINC)-ыг дагаж мөрдөнө.

421.4.Эрүүл мэндийн асуудал эрхэлсэн төрийн захиргааны төв байгууллага, түүний харьяа төрийн захиргааны байгууллага, эрүүл мэндийн бусад байгууллага нь энэ хууль болон холбогдох хуульд заасан чиг үүргээ хэрэгжүүлэхдээ энэ хуулийн 421.1-д заасан нэгдсэн санг мэдээлэл солилцооны системээр дамжуулан ашиглана.

421.5.Нэгдсэн санг бүрдүүлэхдээ төрийн мэдээлэл солилцооны үндсэн систем, эсхүл мэдээлэл солилцооны системээс олж авах боломжтой мэдээллийг давхардуулж бүрдүүлэхгүй.

421.6.Бүх шатлалын эрүүл мэндийн байгууллага нь нэгдсэн санд мэдээлэл хариуцан нийлүүлэгч байна.  

421.7.Мэдээлэл хариуцан нийлүүлэгч нь энэ хуулийн 8.10-д заасан журмаар тогтоосон эрүүл мэндийн тусламж, үйлчилгээний программ хангамжийг үйл ажиллагаандаа ашиглах ба өөрийн байгууллагын программ хангамж, техник хангамж, мэдээллийн сүлжээний аюулгүй болон бэлэн байдлыг хангаж, ашиглалт, үйлчилгээнд шаардлагатай зардлыг санхүүжүүлнэ.

421.8.Мэдээлэл хариуцан нийлүүлэгч нь мэдээллийг мэдээлэл солилцооны системээр бодит цагийн горимоор солилцох нөхцөлийг бүрдүүлнэ.

421.9.Мэдээлэл хариуцан нийлүүлэгч нь мэдээлэлд хандах, шаардлагатай мэдээллийг цуглуулах, боловсруулах, ашиглах эрхийн тохиргоог тухайн программ хангамжийн хэрэглэгч бүрд тохируулсан байна.

421.10.Мэдээлэл хариуцан нийлүүлэгч нь өөрийн программ хангамжийн сервер, мэдээллийн сангийн аюулгүй байдлыг хангахдаа Кибер аюулгүй байдлын тухай хуулийн 7.1-д заасан нийтлэг журмыг мөрдөнө.

421.11.Мэдээлэл хариуцан нийлүүлэгч нь цахим архивын мэдээллийн бүрэн бүтэн, үнэн зөв байдлыг хариуцаж, тухайн мэдээллийг Архив, албан хэрэг хөтлөлтийн тухай хууль, холбогдох журамд заасан хугацаанд хадгална.

421.12.Мэдээлэл хариуцан нийлүүлэгч нь өөрийн ашиглаж байгаа программ хангамж өөрчлөгдсөн, программ хангамж хөгжүүлэгчийн үйл ажиллагаа зогссон, татан буугдсан бол мэдээллийн санг программ нийлүүлэгч байгууллагаас хүлээн авах үүрэгтэй.

421.13.Мэдээлэл хариуцан нийлүүлэгчийн үйл ажиллагаа зогссон, татан буугдсан, чиг үүрэг өөрчлөгдсөн бол түүний мэдээллийн санг эрүүл мэндийн хөгжлийн асуудал эрхэлсэн төрийн захиргааны байгууллага хүлээн авна.

 	421.14.Нэгдсэн сан, түүний бүрэлдэхүүн санд мэдээлэл нийлүүлэх бүртгэлийн маягт, заавар, эрүүл мэндийн үзүүлэлт тооцох аргачлалыг эрүүл мэндийн асуудал эрхэлсэн төрийн захиргааны төв байгууллага батална.

 	422 дугаар зүйл.Мэдээллийн санд мэдээлэл цуглуулах, боловсруулах, ашиглах

422.1.Мэдээлэл хариуцан нийлүүлэгч нь хүний хувийн мэдээллийг анх удаа цуглуулахад болон мэдээлэл хариуцан нийлүүлэгч хооронд мэдээлэл дамжуулахдаа мэдээллийн эзнээс Хүний хувийн мэдээлэл хамгаалах тухай хуулийн 8 дугаар зүйлд заасны дагуу зөвшөөрөл авна.

422.2.Мэдээлэл хариуцан нийлүүлэгч дараах тохиолдолд Нийтийн мэдээллийн ил тод байдлын тухай хуулийн 18.5.5-д заасан мэдэгдэл хүргэх системээр дамжуулан мэдээллийн эзэнд мэдэгдэл хүргэнэ:

      		422.2.1.мэдээллийн эзэн зөвшөөрөл өгсөн;
       		422.2.2.энэ хуулийн 422.2-т  заасан мэдээлэл солилцооны системд мэдээлэл дамжуулсан;

      		422.2.3.эрүүл мэндийн тусламж, үйлчилгээ үзүүлсэн болон цаг товлох үйлчилгээний талаар;

     		422.2.4.мэдээллийн эзэнд үзүүлсэн эрүүл мэндийн тусламж, үйлчилгээний зардлын төлбөрийг Эрүүл мэндийн даатгалын сангаас төлүүлэхээр мэдээллийг нь илгээсэн;

     		422.2.5.гуравдагч этгээдэд дамжуулсан талаар;
      		422.2.6.хуульд заасан бусад.

422.3.Эрүүл мэндийн нэгдмэл зохицуулалтын асуудал эрхэлсэн төрийн захиргааны байгууллага нь нэгдсэн сан, мэдээлэл солилцооны системийн хөгжүүлэлт, хэвийн, найдвартай үйл ажиллагааг хариуцаж, аюулгүй байдлыг хангана.

422.4.Эрүүл мэндийн нэгдмэл зохицуулалтын асуудал эрхэлсэн төрийн захиргааны байгууллага нь мэдээлэл солилцооны системээр солилцох мэдээллийн агуулга, оролт, гаралтын нөхцөл, хувьсагчийг тогтоож, нийтэд ил тод, нээлттэй байршуулна.

422.5.Эрүүл мэндийн нэгдмэл зохицуулалтын асуудал эрхэлсэн төрийн захиргааны байгууллага нь нэгдсэн сангийн бүтэц, мэдээлэл солилцооны системд өөрчлөлт оруулах бол өөрчлөлтийн тухай мэдээллийг ажлын таваас доошгүй хоногийн өмнө мэдээлэл хариуцан нийлүүлэгч, программ хангамж хөгжүүлэгч байгууллагуудад мэдэгдэнэ.

422.6.Программ хангамж хөгжүүлэгч нь эрүүл мэндийн тусламж, үйлчилгээний программ хангамжид өөрчлөлт оруулахдаа холбогдох туршилтыг хийж, амжилттай болсны дараа ажлын таваас доошгүй хоногийн өмнө өөрчлөлтийн тухай мэдээлэл, зааврыг мэдээлэл хариуцан нийлүүлэгчид хүргүүлнэ.

 422.7.Программ хангамж хөгжүүлэгч нь мэдээлэл хариуцагчтай байгуулсан үйлчилгээ үзүүлэх гэрээнд зааснаас бусад зорилгоор мэдээллийг боловсруулах, ашиглах,  гуравдагч этгээдэд дамжуулахыг хориглоно.

422.8.Мэдээлэл хариуцан нийлүүлэгч, түүний мэдээлэлд хандах эрх бүхий ажилтан, нэгдсэн санд нийлүүлсэн мэдээллийг ашиглаж, боловсруулж буй хуулийн этгээд нь мэдээлэл алдагдсанаас үүсэх хариуцлагаас чөлөөлөгдөхгүй.”

2  дугаар зүйл.Эрүүл мэндийн тухай хуулийн 19 дүгээр зүйлийн 19.21 дэх хэсэг, мөн зүйлийн 19.23 дахь хэсгийн “19.20.7” гэсний дараа “, 19.20.8, 19.20.9” гэж тус тус, 22 дугаар зүйлийн 22.2 дахь хэсгийн “Эрүүл” гэсний дараа “мэндийн магадлан итгэмжлэлийг Эмнэлгийн тусламж, үйлчилгээний тухай хуульд зааснаар, бусад эрүүл”  гэж тус тус нэмсүгэй. 

	3 дугаар зүйл.Эрүүл мэндийн тухай хуулийн дараах хэсэг, заалтыг доор дурдсанаар өөрчлөн найруулсугай:

	1/3 дугаар зүйлийн 3.1.10, 3.1.11 дэх заалт:

”3.1.10.”сувилах” гэж Эмнэлгийн тусламж, үйлчилгээний тухай хуулийн 3.1.9-д заасныг;

3.1.11.“эх барих” гэж Эмнэлгийн тусламж, үйлчилгээний тухай хуулийн 3.1.30-т заасныг;”

	2/3 дугаар зүйлийн 3.1.24 дэх заалт:

		“3.1.24.”анхан шатлалын тусламж, үйлчилгээ” гэж Эмнэлгийн тусламж, үйлчилгээний тухай хуулийн 3.1.3-т заасныг;”

	3/13 дугаар зүйлийн 13.4 дэх хэсэг:

“13.4.Эмнэлгийн тусламж, үйлчилгээ нь Эмнэлгийн тусламж, үйлчилгээний тухай хуулийн 9 дүгээр зүйлд заасан төрөлтэй байна.”

	4/19 дүгээр зүйлийн 19.7 дахь хэсэг:

"19.7.Хэрэгцээний үнэлгээг дараах бүрэлдэхүүнтэй баг гүйцэтгэнэ: 

19.7.1.зөвшөөрөл олгох эрх бүхий байгууллагын хоёр төлөөлөл;
19.7.2.эрүүл мэндийн даатгалын байгууллагын төлөөлөл;
19.7.3.мэргэжлийн нийгэмлэг, холбооны төлөөлөл;
19.7.4.өгөгдлийн хөндлөнгийн шинжээч;
19.7.5.санхүүгийн хөндлөнгийн шинжээч;
19.7.6.халдвараас сэргийлэлт хяналт, эрүүл ахуй, хөдөлмөрийн аюулгүй байдлын шинжээч.”

	5/37 дугаар зүйлийн 37.2 дахь хэсэг:

“37.2.Өвчнийг оношлох, эмчлэх, өвчнөөс урьдчилан сэргийлэх шинэ арга, технологийг Эмнэлгийн тусламж, үйлчилгээний тухай хуулийн 28 дугаар зүйлд заасан шаардлагыг хангасан тохиолдолд эмнэлгийн тусламж, үйлчилгээнд нэвтрүүлнэ.” 

4 дүгээр зүйл.Эрүүл мэндийн тухай хуулийн 8 дугаар зүйлийн 8.1.18 дахь заалтын “тавьж, эрүүл мэндийн байгууллагад магадлан итгэмжлэл олгох үйл ажиллагааг зохион байгуулах” гэснийг “тавих” гэж, 13 дугаар зүйлийн 13.5 дахь хэсгийн ”болон лавлагаа” гэснийг “, хоёрдогч болон гуравдагч” гэж, 19 дүгээр зүйлийн 19.6 дахь хэсгийн “үүсвэрийг” гэснийг “үүсвэр, санхүү, өртөг, зардлын шинжилгээ, эрсдэлийн удирдлагын төлөвлөлт болон мэдээллийн удирдлагын тогтолцооны талаар” гэж, мөн зүйлийн 19.16 дахь хэсгийн “Тусгай” гэснийг “Энэ хуулийн 19.3.1-д зааснаас бусад чиглэлийн тусгай” гэж, мөн зүйлийн 19.8-д “байгууллагаас” гэснийг “багаас” гэж, мөн зүйлийн 19.18 дахь хэсгийн “Тусгай” гэснийг “Энэ хуулийн 19.3.1-д заасан эмнэлгийн тусламж, үйлчилгээ эрхлэх тусгай зөвшөөрлийг хугацаагүйгээр, бусад тусгай” гэж, 21 дүгээр зүйлийн 21.2 дахь хэсгийн “эрүүл мэндийн асуудал эрхэлсэн Засгийн газрын гишүүн” гэснийг “Эмнэлгийн тусламж, үйлчилгээний тухай хуульд зааснаар” гэж, 29 дүгээр зүйлийн 29.2 дахь хэсэг, мөн зүйлийн 29.5 дахь хэсэг, мөн зүйлийн 29.8 дахь хэсгийн “анхан шатны” гэснийг “анхан шатлалын” гэж тус тус өөрчилсүгэй.

5 дугаар зүйл.Эрүүл мэндийн тухай хуулийн 8 дугаар зүйлийн 8.1.4 дэх хэсгийн “эрүүл мэндийн байгууллагын байршил, бүтэц, зохион байгуулалт,” гэснийг хассугай. 

6 дугаар зүйл.Эрүүл мэндийн тухай хуулийн 3 дугаар зүйлийн 3.1.17, мөн зүйлийн 3.1.21 дэх заалт, мөн зүйлийн 3.1.25 дахь заалт, 11 дүгээр зүйлийн 11.1.9 дэх заалт, мөн зүйлийн 11.3 дахь хэсэг, 12 дугаар зүйлийн 12.2 дахь хэсэг, 15 дугаар зүйл, 16 дугаар зүйл, 17 дугаар зүйл, 32 дугаар зүйл, 33 дугаар зүйл, 36 дугаар зүйл, 38 дугаар зүйл, 42 дугаар зүйлийн 42.2, 42.3 дахь хэсгийг тус тус хүчингүй болсонд тооцсугай. 

7 дугаар зүйл.Энэ хуулийг Эмнэлгийн тусламж, үйлчилгээний тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.





ГАРЫН ҮСЭГ
Төсөл 

МОНГОЛ УЛСЫН ХУУЛЬ

 2026 оны ... дугаар 							                 Улаанбаатар
 сарын ...-ны өдөр                                                                                                        хот
					

ЭМ, ЭМНЭЛГИЙН ХЭРЭГСЛИЙН ХУУЛЬД  
ӨӨРЧЛӨЛТ ОРУУЛАХ ТУХАЙ 

	1 дүгээр зүйл.Эм, эмнэлгийн хэрэгслийн тухай хуулийн 10 дугаар зүйлийн 10.2 дахь заалтын ”8.5-д” гэснийг “19.2.6, 19.2.7, 19.2.10-т” гэж өөрчилсүгэй.

2 дугаар зүйл.Энэ хуулийг Эмнэлгийн тусламж, үйлчилгээний тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

Төсөл 

МОНГОЛ УЛСЫН ХУУЛЬ

 2026 оны ... дугаар 							                 Улаанбаатар
 сарын ...-ны өдөр                                                                                                        хот
					

ГЭР БҮЛИЙН ХҮЧИРХИЙЛЭЛТЭЙ ТЭМЦЭХ 
 ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ 

1 дүгээр зүйл.Гэр бүлийн хүчирхийлэлтэй тэмцэх тухай хуулийн 37 дугаар зүйлийн 37.1 дэх хэсгийн ”Эмнэлгийн тусламж, үйлчилгээний тухай хуулийн 4.1.4, 4.1.5, 4.1.7-д” гэснийг “Эмнэлгийн тусламж, үйлчилгээний тухай хуулийн 9.1.3, 9.1.4, 9.1.6-д” гэж өөрчилсүгэй.

2 дугаар зүйл.Энэ хуулийг Эмнэлгийн тусламж, үйлчилгээний тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

МОНГОЛ УЛСЫН ХУУЛЬ

ЭРҮҮЛ МЭНДИЙН ДААТГАЛЫН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ

	
1 дүгээр зүйл.Эрүүл мэндийн даатгалын тухай хуулийн 2 дугаар зүйлийн 2.1 дэх хэсгийн “Эрүүл мэндийн тухай” гэсний дараа ”Эмнэлгийн тусламж, үйлчилгээний тухай,” гэж нэмсүгэй.

2 дугаар зүйл.Эрүүл мэндийн даатгалын тухай хуулийн 9 дүгээр зүйлийн 9.1.5 дахь заалтын “Эрүүл мэндийн тухай хуулийн 15.1.3, 15.1.8, 15.1.10, 15.1.14-т” гэснийг “Эмнэлгийн тусламж, үйлчилгээний тухай хуулийн 19.2.11, 19.2.14-т” гэж, мөн зүйлийн 9.1.7 дахь заалт, мөн зүйлийн 9.3 дахь хэсгийн “Эрүүл мэндийн тухай хуулийн 15.1.1, 15.1.2, 15.1.4, 15.1.5, 15.1.7, 15.1.9, 15.1.11, 15.1.13-т” гэснийг ”Эмнэлгийн тусламж, үйлчилгээний тухай хуулийн 19.2.1, 19.2.2, 19.2.6, 19.2.7, 19.2.10, 19.2.11, 19.2.12-т”  гэж тус тус өөрчилсүгэй.

3 дугаар зүйл.Энэ хуулийг Эмнэлгийн тусламж, үйлчилгээний тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

МОНГОЛ УЛСЫН ХУУЛЬ

 2026 оны ... дугаар 							                 Улаанбаатар
 сарын ...-ны өдөр                                                                                                        хот


ЭМНЭЛГИЙН ТУСЛАМЖ, ҮЙЛЧИЛГЭЭНИЙ ТУХАЙ ХУУЛИЙГ
 ХҮЧИНГҮЙ БОЛСОНД ТООЦОХ ТУХАЙ

	1 дүгээр зүйл.2016 оны 4 дүгээр сарын 22-ны өдөр баталсан Эмнэлгийн тусламж, үйлчилгээний тухай хуулийг хүчингүй болсонд тооцсугай. 

2 дугаар зүйл.Энэ хуулийг Эмнэлгийн тусламж, үйлчилгээний тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

